
МИНИСТЕРСТВО ЗА ВНАТРЕШНИ РАБОТИ

Врз основа на член 51-a став 12 од Законот за оружјето („Службен весник на Република 
Македонија“ бр. 7/05, 47/06, 42/07,  86/08, 72/10, 158/11,  119/13, 164/13, 152/15, 193/15, 
55/16 и 97/18), министерот за внатрешни работи донесе

ПРАВИЛНИК ЗА ТЕХНИЧКИТЕ СПЕЦИФИКАЦИИ ЗА ДЕАКТИВИРАЊЕ НА 
ОГНЕНО ОРУЖЈЕ, ФОРМАТА И СОДРЖИНАТА  НА ОБРАЗЕЦОТ ЗА 

ОЗНАЧУВАЊЕ НА ДЕАКТИВИРАНОТО ОРУЖЈЕ И ФОРМАТА И 
СОДРЖИНАТА НА ОБРАЗЕЦОТ НА ПОТВРДАТА ЗА ДЕАКТИВИРАЊЕ НА 

ОГНЕНО ОРУЖЈЕ (*)

Член 1
Со овој правилник се пропишуваат техничките спецификации (во натамошниот текст: 

техниките) за деактивирање на огнено оружје, формата и содржината на образецот за 
означување на деактивираното оружје и формата и содржината на образецот на потврдата 
за деактивирање на огнено оружје.

Член 2
Деактивирање се врши на следните видови огнено оружје: 
- пиштоли (еднострелни, полуавтоматски);
- револвери (вклучувајќи револвери со барабан);
- еднострелно долго огнено оружје кое не се полни со прекршување;
- оружје со полнење на прекршување, жлебана и нежлебана цевка, оружје со 

комбинирани цевки (жлебени и нежлебени) со лизгачки или ротирачки блок механизам, 
кратко и долго оружје;

- репетирачко долго огнено оружје (со нежлебена и жлебена цевка);
- полуавтоматско долго огнено оружје (со нежлебена  и  жлебена цевка);
- автоматско огнено оружје: на пр. автоматски пушки, (под)митралези, автоматски 

пиштоли;
- оружје кое се полни преку устата на цевката, вклучувајќи оружје со полнење на 

прекршување (освен револвери кои се полнат преку барабан).

Член  3
Сите основни компоненти на деактивираното огнено оружје треба да се трајно 

онеспособени за употреба и да не е можно да се отстранат, заменат или модификуваат на 
начин што ќе дозволи огненото оружје повторно да се оспособи. 

Член  4
Техниките за деактивирање на огненото оружје се применуваат и на онеспособување на 

заменливи цевки, кои технички се поврзани со огненото оружје што треба да се 
деактивира и се наменети да бидат вградени во тоа оружје.

(*) Со овој правилник се врши усогласување со одредбите од Регулативата за спроведување (ЕУ) бр. 2015/2403 на Комисијата од 15 де-
кември 2015 година за утврдување на заеднички упатства за стандарди и техники за деактивирање за да се осигури дека деактивираното 
огнено оружје станува неповратно онеспособено за употреба, CELEX бр. 32015R2403 и Регулатива за спроведување (ЕУ) 2018/337 на 
Комисијата од 5 март 2018 година за изменување на  Регулативата за спроведување (ЕУ) бр. 2015/2403 на Комисијата од 15 декември 
2015 година за утврдување на заеднички упатства за стандарди и техники за деактивирање за да се осигури дека деактивираното огнено 
оружје станува неповратно онеспособено за употреба, CELEX бр.32018R0337.

Член 5
За огненото оружје, деактивирано во согласност со техниките за деактивирање 

пропишани во овој правилник, од страна на Министерството за внатрешни работи по 
извршена проверка на деактивираното оружје, се издава потврда за деактивирање на 
огнено оружје.

Образецот на потврдата од ставот 1 на овој член, е даден во Прилог бр. 1, кој е составен 
дел на овој правилник.

Член 6
По извршената проверка деактивираното огнено оружје се означува од страна на 

овластено службено лице на Министерството за внатрешни работи со заедничка 
единствена ознака MKD/MOI 20_, при што MKD претставува ознака за службена 
меѓународна ознака на земјата на онеспособување, MOI претставува ознака за симбол на 
субјектот кој го потврдува онеспособувањето на огненото оружје и 20_претставува ознака 
за годината на онеспособување.

Целосната ознака се става само на рамот на огненото оружје, додека ознаката за 
онеспособување и земјата на онеспособување ќе бидат поставени на сите други основни 
компоненти. 

Член 7
При деактивирањето на огненото оружје се оневозможува расклопување на основните 

компоненти на огненото оружје со заварување, поврзување или со користење на 
соодветни мерки со еквивалентен степен на трајност.

Во однос на цврстината на влошките, субјектот кој го врши онеспособувањето 
гарантира дека употребените осовини/завртки/прачки со различен профил и други 
средства  имаат цврстина од најмалку 40 HRC (мерка за цврстина за заварување) и дека 
материјалот што се користи за заварување гарантира трајна и ефикасна врска.

Член 8
Техниките за деактивирање на огненото оружје кои треба да се применат за различни 

видови на огнено оружје, се дадени во Прилог бр. 2, кој е составен дел на овој правилник.

Член 9
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр. 13.1.1-69980/1 Министер
9 септември 2020 година за внатрешни работи,

Скопје Оливер Спасовски, с.р.

